
پێویستمان بە كۆمسیۆنێكی 
هونەرمەندانی كورد هەیە،

كە هەموو هونەرمەندان لەژێر 
یەك چەتردا كۆ بكاتەوە

هۆزان ناتالیا: 

ـــوردی  ـــەری ك ـــە ئاســـتی هون ـــا ســـەرەتا باســـی ل ناتالی
گوتـــی:  و  كـــرد  موزیـــك  و  گۆرانـــی  بەتایبەتـــی  و 
ـــە جـــاران  ـــەری كـــوردی ئێســـتا زۆر ل ـــە هون »مـــن پێموای
و  پێشـــكەوتووە  میوزیـــك  بەگشـــتی  پێشـــكەوتووترە، 
لەگەڵیشـــیدا هونـــەری كـــوردی پێشـــكەوتنی بەخۆیـــەوە 
بینیـــوە، بـــەڵام بەداخـــەوە هەســـت دەكرێـــت تـــام و چێـــژ 
و رۆحییەتـــی كـــوردی لـــە نێـــو میوزیـــك وگۆرانیـــی 
ئێســـتادا كەمـــی كـــردووە، بۆیـــە پێویســـتە تـــام و بۆنـــی 
ئێســـتادا  بەرهەمەكانـــی  نێـــو  لـــە  كـــوردی هەمیشـــە 
ـــە دووركەوتنـــەوەی  بمێنـــێ«. هـــۆزان ناتالیـــا ســـەبارەت ب
ــتە  ــەر، تیشـــكی خسـ ــە هونـ ــردووی لـ ــاڵی رابـ ــد سـ چەنـ
لـــە  چەنـــد هۆكارێـــك و گوتـــی: »ماوەیەكـــی زۆرە 
كەوتوومەتـــەوە،  دوور  هونـــەری  كاری 
خـــۆی  هـــۆكاری  ئـــەوەش  بـــەڵام 
ـــە شـــاری  ـــا ل ـــە ئەڵمانی ـــووە، مـــن ل هەب
ــت  ــاوەی هەشـ ــۆ مـ ــم، بـ ــن دەژیـ بەرلیـ
ســـاڵ زۆر ســـەرقاڵی خوێنـــدن بـــووم 
توانایەشـــم  ئـــەو  زانكـــۆ،  لـــە 
هونـــەری  كاری  كـــە  نەبـــووە 
ئەنجـــام  بەیەكـــەوە  زانكـــۆ  و 
ــاوەی  ــدەم، چونكـــە مـــن لـــە مـ بـ
هەشـــت بـــۆ نـــۆ ســـاڵدا دوو زانكـــۆم 
خوێنـــد، بـــەو هۆیـــەوە فریـــای كاری هونـــەری 
نەكەتـــووم و هـــەر بـــەدوای خوێندنـــەوە بـــووم، 
ئەمـــە هـــۆكاری ســـەرەكی دووركەوتنـــەوەی مـــن 
بـــووە لـــە كاری هونـــەری، كاری هونەرییـــش 
ماندووبوونێكـــی زۆر و پارەیەكـــی زۆر و 
كاتێكـــی زۆریشـــی دەوێـــت، تاوەكـــو 
ــەوە،  ــوێ بڵابكەیتـ ــی نـ بەرهەمێكـ
زەحمـــەت  مـــن  بـــۆ  ئەمـــەش 

باســـی  هونەرمەنـــدە  خانمـــە  ئـــەو  بـــوو«.  ســـەخت  و 
لـــەوە كـــرد كـــە لـــە ئێســـتادا ســـەرقاڵی تۆماركـــردن و 
ـــی:  ـــەوە گوت ـــەو بارەی ـــە، ل ـــەوەی بەرهەمـــی نوێی بڵاوكردن
ــك  ــردووە، یەكێـ ــپ كـ ــا كلیـ ــە ئۆكرانیـ ــم لـ »دوو گۆرانیـ
و  تێكســـت  و  ئـــاواز  كـــە  بلبـــا(،  )هێلینـــا  بەنـــاوی 
ــاوی  ــم بەنـ ــی دووەمیشـ ــە، گۆرانیـ ــی خۆمـ ــك هـ میوزیـ
)بەهەشـــتا وەڵات(ــــە، ئەویـــش تێكســـت و ئـــاوازو میوزیـــك 
هـــەر هـــی خۆمـــە، لەگـــەڵ ئەوەشـــدا ئێســـتا ســـەرقاڵی 
تۆماركردنـــی گۆرانییەكـــی فۆلكلۆریـــی كوردیـــم، كـــە 
هـــی چەنـــد ناوچەیەكـــی جیـــاوازی كوردســـتانە، ئەمیـــش 
لـــەم نزیكانـــە كلیـــپ دەكـــەم، هەروەهـــا لـــە ســـەرەتای 
ســـاڵی نوێیـــدا بەنیـــازی دروســـتكردنی ئەلبوومێكـــی 
گۆرانیـــم، كـــە لـــە چەنـــد گۆرانییەكـــی نیشـــتمانپەروەری، 
فۆلكلـــۆری، ئەڤینـــداری پێكهاتـــووە، هیـــوادارم بـــە دڵـــی 
دەربـــارەی  بێـــت«.  كـــوردی  میوزیكـــی  هەوادارانـــی 
ـــە میللەتانـــی  ـــەری كـــوردی ب پێویســـتیی گەیاندنـــی هون
جیهـــان بـــۆ ئاشـــنا بوونیـــان بـــە هونـــەری كـــوردی و زیاتـــر 
ناســـاندنی، ناتالیـــا گوتـــی: »مـــن لـــەو بـــاوەڕەدام، كـــە 
ئەگـــەر هونـــەر و میوزیكـــی كـــوردی بـــە ئاســـتێكی 
ــكردنێكی  ــەدا و دابەشـ ــت و ئـ ــەر بكرێـ ــد كاری لەسـ بڵنـ
ـــە  ـــی دیكـــەش ب ـــان میللەتان ـــت، بێگوم ـــۆ بكرێ ـــی ب جوان
ــوازییەكی  ــەن و پێشـ ــی دەكـ ــرەوە باسـ ــی زیاتـ گرنگییەكـ
باشـــی لـــێ دەكـــەن، زۆر هونەرمەنـــدی نـــاوداری كـــورد 
هەیـــە كـــە بەداخـــەوە گۆرانـــی و میوزیكـــی كـــوردی 
خانمـــە  رووســـیا  لـــە  نموونـــە  بـــۆ  ناكـــەن،  پێشـــكەش 
هونەمەنـــد زارامـــان هەیـــە، كـــە ئێســـتا ناوبانگێكـــی 
ـــە هونەرمەندێكـــی  ـــر ب ـــن زیات ـــەڵام مخاب ـــە، ب زۆری هەی
رووس دەناســـرێت، بـــە بـــڕوای مـــن ئەگـــەر دەرفـــەت 
هەبێـــت، ئێمـــەش وەكـــو كـــورد دەتوانیـــن پێشـــكەوتنی 
ــان  ــەر و میوزیكـــی خۆمـ بـــاش بەدەســـت بخەیـــن و هونـ
لەبیـــر  ئـــەوەش  دەبێـــت  جیهـــان.  هەمـــوو  بگەیەنینـــە 
نەكەیـــن كـــە زۆر لـــە نەتەوەكانـــی دیكـــە میوزیـــك و 
هونـــەری كوردییـــان دزیـــوە و كردوویانـــە بـــە موڵكـــی 
خۆیـــان، زۆرێـــك لـــە گۆرانییـــە توركـــی و ئەرمەنـــی و 

ناتالیا، یان هۆزان ناتالیا خانمێكی دەنگخۆشی كوردی ئەرمەنستانە، سەرەتا لە 
وڵاتی ئۆكراینا وەك هونەرمەندێكی بەتوانا دەركەوت، لە دایك و باوكییەوە فێری 

گۆرانیگوتن بووە، لە كاتی گۆرانیگوتن بەردەوام گوێی لە دایكی گرتووە و دواتریش 
گۆرانییەكانی دووبارە كردۆتەوە و بە بەشێك لە خەبات و كەمكردنەوەی ئازارەكانی 

داگیركاری و دوورە وڵاتیی دادەنێت، چونكە خۆی چەندین ساڵە لە غەریبی و لە 
وڵاتی ئەڵمانیا ژیان بەسەر دەبات، ئەو خانمە هونەرمەندە لە دیمانەیەكدا بەم 

شێوەیە وەڵامی چەند پرسارێكی گۆڤاری گوڵانی دایەوە.

ـــە هـــی  ـــن ب ـــەوان كردوویان ـــەڵام ئ ـــن، ب فارســـییەكان كوردی
خۆیـــان، چونكـــە كـــەس نەبـــووە بەرگـــری لـــە میوزیـــك 
ــارەزووی  ــە ئـ ــكات، ئەوانیـــش بـ ــوردی بـ و گۆرانیـــی كـ
ــووە و  ــوردی وەرگرتـ ــە گۆرانیـــی كـ ــوودیان لـ ــان سـ خۆیـ

ــان. ــی خۆیـ ــە موڵكـ ــە بـ كردوویانـ
كـــە  دەكات  لـــەوە  بـــاس  گرنگییـــەوە  بـــە  ناتالیـــا 
ــتان  ــی كوردسـ ــت پارچەكانـ ــە گشـ ــوردی لـ ــەری كـ هونـ
نزیكبوونـــەوەی  لێـــك  و  رێكخســـتنەوە  بـــە  پێویســـتی 
بـــارەوە  لـــەم  هەیـــە،  كـــورد  هونەرمەندانـــی  زیاتـــری 
دەڵـــێ: »بەداخـــەوە پەیوەنـــدی و تێكەڵـــی لـــە نێـــوان 
ــتا  ــو ئێسـ ــە، تاوەكـ ــاش نییـ ــورد زۆر بـ ــی كـ هونەرمەندانـ
كـــە  نییـــە،  كـــورد  هونەرمەندانـــی  كۆمیســـۆنێكی 
هەمووهونەرمەنـــدان لـــە ژێـــر یـــەك چەتـــردا كـــۆ بكاتـــەوە، 
هەڵبەتـــە مـــن تێكەڵـــی و پەیوەندیـــم لەگـــەڵ بەشـــێكی 
ــەو  ــەڵام لـ ــە، بـ ــتان هەیـ ــی كوردسـ ــە هونەرمەندانـ زۆر لـ
ـــەر كارێكـــی  ـــن ه ـــن، م ـــی دڵخـــۆش بی ـــە پێ ـــتەدا نیی ئاس
هونـــەری نـــوێ بكـــەم، ســـەرەتا راوبۆچوونـــی چەنـــد 
هونەرمەندێكـــی بـــە ئەزمـــوون و داهێنـــەر وەردەگـــرم و 
ســـوود لـــە تێبینییەكانیـــان وەردەگـــرم، ئینجـــا بەرهەمەكانـــم 

بڵاودەكەمـــەوە.
لـــە  هونـــەری  میراتێكـــی  بوونـــی  لەبـــارەی 
خانەوادەكەیـــدا نەتالیـــا دەڵـــێ: »لـــە نێـــو بنەماڵەكەمانـــدا 
زۆر دەنگخـــۆش و گۆرانیبێـــژ هەبـــوون، دایكـــم )مەیرەمـــا 
ئێریڤـــان  لـــە رادیـــۆی  حەمیـــد( چەندیـــن گۆرانیـــی 
گوتـــووە، مـــن لـــە رێگـــەی گۆرانییەكانـــی دایكـــم و 
ــم  ــی ئەوانـ ــووم و گۆرانییەكانـ ــەوە پەروەردەبـ بنەماڵەكەمـ
هەمـــان  منیـــش  منداڵەكانـــی  حەزدەكـــەم  گوتۆتـــەوە، 
گۆرانـــی  لـــە  حـــەز  هەرچەنـــدە  بگرنەبـــەر،  رێچكـــە 
كـــوردی دەكـــەن، بـــەڵام وەكـــو مـــن نیـــن و زیاتـــر گـــوێ 
ـــن  ـــە م ـــش ب ـــرن، زۆرجاری ـــزی دەگ ـــی ئینگلی ـــە گۆرانی ل
دەڵێـــن بـــۆ گۆرانـــی بـــە ئینگلیـــزی ناڵێیـــت، كاریگەریـــی 
ــتادا  ــەوەی ئێسـ ــەر نـ ــی بەسـ ــی بیانـ ــك و گۆرانیـ میوزیـ
زاڵـــە، مـــن دوو كـــوڕم هەیـــە، یەكێكیـــان ١٣ ســـاڵە و 
ئـــەوی دیكەیـــان ١٠ ســـاڵە، ئـــەوەی ١٣ ســـاڵی زۆر 

ـــەم زۆر  ـــوڕە بچووكەك ـــەڵام ك ـــە وەرزش دەكات، ب ـــەز ب ح
حـــەز لـــە گۆرانـــی و میوزیـــك دەكات، ئێســـتا لـــە 
ـــۆ بەشـــداری دەكات و  ـــی پیان كۆرســـێكی فێربوون
زۆر بـــاش بـــووە و دەتوانێـــت نۆتـــەی میوزیـــك 
بخوێنێتـــەوە، هەنـــدێ جـــار گۆرانـــی كـــوردی و 
رووســـی و ئەرمەنـــی دەڵێتـــەوە، هیـــوای زۆرم 
ـــە دەتوانێـــت بەباشـــی  ـــە و پێموای ـــەو كـــوڕەم هەی ب
خزمـــەت بـــە گۆرانـــی و میوزیكـــی كـــوردی 

بـــكات«.
لـــە كۆتاییـــدا هـــۆزان ناتالیـــا باســـی لـــەوە كـــرد 

كـــە تـــا ئێســـتا نەیتوانیـــوە ســـەردانی هەرێمـــی 
ـــەو مەبەســـتەش  ـــۆ ئ ـــكات، ب كوردســـتان ب

گوتـــی »بـــۆم نەڕەخســـاوە ســـەردانی 
ـــوا  ـــتان بكـــەم، هی باشـــووری كوردس

ــك  ــە جارێـ ــن ئەوەیـ ــی مـ و ئاواتـ
ســـــــــــەردانی كوردســـتانەكەم 
بكـــەم، بەهـــۆی ئـــەوەی مـــن 
ســـەرقاڵی خوێنـــدن بـــووم و 

هیچ بەرهەمێكی نوێم 
نەبووە، بەڵام ئێستا 
چەند بەرهەمێكی 
نوێم هەیە و ساڵی 
داهاتووش بەنیازم 
بۆ ئەلبوومێكی 

نوێ بێمە 
كوردستان و 
كۆنسێرتێكی 

مەزن 
سازبكەم.«

بڕێت
یهان داب

جنێڤەر دەیەوێ لە ج

لە دوایین لێدوانیدا سەبارەت بە ئاگركەوتنەوە لە دارستانی 
ئەمازۆن )جاییر بۆلسارنۆ(ی سەرۆكی بەرازیل هێرشێكی 
ئەستێرەی  دیكابریۆ(ی  _)لیۆناردۆ  سەر  كردە  توندی 
س،وتاندنی  پاڵپشتیكردنی  بە  و  هۆڵیۆد  ناسراوی 

دارستانەكانی ئەمازۆن تاوانباری كرد.
بكات،  پێشكەش  بەڵگەیەك  هیچ  ئەوەی  بێ  بۆلسارنۆ 
دارستانەكانی  گڕگرتنی  پاڵپشتی  »لیۆناردۆ  گوتی: 
كەسێكی  لیۆناردۆ  كە  پێتانوایە  كردووە،  ئەمازۆنی 
ئەوەی  بۆ  بەخشیوە  پارەی  كابرایە  ئەم  نییە؟  وا  باشە، 

دارستانەكانی ئەمازۆن بسووتێندرێت.«
ژیانی  بۆ  جیهانی  سندوقی  بارەوە  لەم  هەر 
چەند  كۆمەڵایەتییەكان  تۆڕە  لە  وشكانی 
پۆستەرێكیان بڵاوكردەوە، كە تێیدا ئاماژە 
بەوە كراوە، سندوقی ناوبراو بڕە پارەیەكی 
زۆری داوە بۆ گرتنی چەندین وێنەی 
خۆبەخشی  منداڵی  ژمارەیەك 
وێنەكان  دواتر  و  ئاگركوژێنەوە 
كۆكردنەوەی  بۆ  بەكارهێندراون 
كۆمەك. بەپێی سەرچاوەكان لیۆناردۆ 

بڕی نیو ملیۆن دۆلاری بەخشیوە.

وشكانی  ژیانی  بۆ  جیهانی  سندوقی  خۆیەوە  لەلایەن 
ئەوەی رەت كردەوە كە هیچ بڕە پارەیەكیان لە لیۆناردۆ 
ئاگركوژێنەوەیان  پیاوانی  وێنەی  یان  وەرگرتبێت، 
ئەوە  لیۆناردۆش  شێوێ  هەمان  بە  كردبێ،  پێشكەشی 
بە  پێشكەش  پارەی  گوایە  كە  كردەوە  رەت  هەواڵانەی 
»گەلی  گوتی:  بارەوە  لەم  كردبێت،  ناوبراو  سندوقی 
و  سرووشتی  كولتووری  رزگاركردنی  بۆ  كار  بەرازیل 

فەرهەنگیی خۆی دەكات.«
كە  ناسراوە  بەوە  لیۆناردۆ  وەبیرهێنانەوەیە  جێگای 
گۆڕانكاریی  نەهێشتنی  توندی  بەرگریكارێكی 
كەشوهەوایە و چەندین جار لە كۆڕ و كۆبوونەوەكاندا باسی 
لەوانەش گڕگرتنی دارستانەكانی  بابەتەی كردووە،  ئەم 
ئەمازۆن، هەروەها میانەی دەزگای )هاوپەیمانی زەوی 
- Earth Alliance( دەزگایەكی تایبەتی دامەزراندووە و 
گرنگی بەو پرۆژانە دەدات كە ژیانی وشكانی دەپارێزن، 
بە  لەسەرە،  لەناوچوونیان  مەترسیی  ئەوانەی  بەتایبەتی 
لە رێگای   The Hollywood Reporter پێی گۆڤاری
ئاگری  كوژاندنەوەی  بۆ  یارمەتی  وەك  دەزگایەوە  ئەو 
دۆلاری  ملیۆن  پێنج  بڕی  ئەمازۆن  دارستانەكانی 

بەخشیوە.

سەرۆكی بەرازیل هێرش دەكاتە سەر لیۆناردۆ

خانمە ئەكتەری ناسراوی هۆڵیۆد )جنێڤەر 
گۆڤاری  لەگەڵ  دیمانەیەكیدا  میانەی  لە  ئەنیستۆن( 

مەترسی  و  دەگرێت  دوورەپەرێز  كە خۆی  رایگەیاند:   )Glamour(
ئەوەشی لەسەرە كە پەیوەندیی لەگەڵ جیهانی راستەقینەدا بە تەواوی ببچڕێت.

ئەنیستۆنی تەمەن 55 ساڵ لەو بارەوە زیاتر گوتی: »هیوادارم كەس بە هەڵەم لێم تێ 
نەگات، بەڵام زۆر جار تەنیا و دوورەپەرێزم، حەز دەكەم زۆربەی كات لە ماڵەوە بم، چونكە لە 

ماڵەكەی خۆمدا هەست بە ئارامی و ئاسوودەیی زیاتر دەكەم، بەڵام ئەگەر زیاتر لە ماڵەوە دانیشم، 
دوور نییە لە جیهانی راستەقینە داببڕێم، بەمەش ئاگاداری هیچ لە رووداوەكانی جیهان نابم.«

لە وەڵامی پرسیارێكی دیكەی گۆڤارەكەدا دەربارەی گرنگی ئافرەت لە هۆلیۆددا گوتی: »پێموایە 
ئەمە كارێكی سەرنجڕاكێشە و هەموو لایەك گرنگیی پێ دەدەن، بۆ هەموو لایەك ئاشكرایە كە لە 
هۆڵیۆد ئافرەت خاوەن هێز و توانایەكی لە رادەبەدەر نییە، كە شایەنی باسكردن بێت، بەڵام لە هەمان 

كاتدا وەكو مرۆڤ، هەر هەموومان مرۆڤی بەهێزین«.
 The جنێڤەر ئێستا لەسەر خزمەتگوزاریی تەلەفزیۆنی ئەپڵ بەشداری لە ئەڵقەكانی بەرنامەی

Morning Show دەكات، كە تێیدا رۆڵی بێژەری ناسراو ئەلیكس دەبینێت، هاوشانی 
چالاكوانێكە،  و  رۆژنامەنووس  كە  برادلی  دۆر  رۆڵی  ئەویش  كە  ویزەرسپۆن  ریس 

بودجەی ئەم بەرنامەیە دەگاتە ١5 ملیۆن دۆلار بۆ هەر ئەڵقەیەك، ئەمەش 
ژمارەیەكی پێوانەییە و دەگەڕێتەوە بۆ بوونی تیمێكی ناسراوی 

ئاستی  لەسەر  ناسراو  تەكنیككارانی  و  دەرهێنەر 
جیهان. 

ئیما واتسۆن:

 پێویستم بە پیاو نییە تا دڵم خۆش بكات

ماڵپـــەڕی)CNN(ی ئەمریكـــی ناوەرۆكـــی دیمانەیەكـــی خانمـــە ئەكتـــەر )ئیمـــا واتســـۆن(ی بڵاوكـــردەوە، كـــە 
لەگـــەڵ گۆڤـــاری )Vogue( ئەنجامـــی داوە و تێیـــدا ئامـــاژە بـــەوە دەكات كـــە لـــە ژیانـــی ســـینگڵیدا زۆر 

ئاســـودەیە، لـــە ئێســـتادا پێویســـتی بـــە پیـــاو نییـــە تـــا ژیانـــی خـــۆش بـــكات.
ئیمـــای پاڵەوانـــی زنجیـــرە فیلمـــی هـــاری پۆتـــەر ئەوەشـــی راگەیانـــد: »لـــە ئێســـتادا كـــە خـــۆم بـــۆ گێڕانـــی 
ئاهەنگـــی ٣٠ ســـاڵەی لـــە دایكبوونـــم ئامـــادە دەكـــەم، هەســـت بـــە خۆشـــی و ئاســـوودەیی دەكـــەم و دۆخـــی ژیانـــم 
نیگەرانیـــم بـــۆ درووســـت نـــاكات، چونكـــە خـــۆم بـــە هاوبەشـــی ژیانـــی خـــۆم دەزانـــم، پێموایـــە زۆر ئاســـاییە ئەگـــەر 

كەســـێك تەمەنـــی بگاتـــە ســـی ســـاڵ و ســـینگڵ بێـــت«.
ـــم كـــە  ـــۆوە پێـــی وت ـــە هاوســـەرەكەی جیاب ـــد ســـاڵێك هاوڕێیەكـــم ل ـــە چەن ـــەر ل ـــارەی ســـینڵی دەڵـــێ: »ب ئیمـــا دەرب
ـــد  ـــەڵام دوای چەن ـــرد، ب ـــە قســـەكانی نەك ـــاوەڕم ب ـــەو كات ب ـــی خـــۆی، مـــن ئ ـــە ژیان زۆر ئاســـووە و خۆشـــحاڵە ب
ســـاڵێك ئـــەوەم بـــۆ روون بـــۆوە، لێتـــان ناشـــارمەوە كـــە كاتێكـــی زۆری ویســـت تاكـــو توانیـــم خـــۆم بگونجێنـــم، ئێســـتا 

منیـــش وەك ئـــەو هاوڕێیـــەم خۆشـــحاڵم«.
ــردەوە و  ــا واتســـۆنی بڵاوكـ ــد ڤیدیـــۆ و وێنەیەكـــی ئیمـ ــتاگرام چەنـ ــە ئەنسـ ــاری )vogue(ی بەریتانـــی لـ گۆڤـ
نووســـیویەتی: »ئیمـــا یەكێكـــە لـــە بەناوبانگتریـــن كەســـایەتییەكانی ســـەر زەوی و نزیكـــەی ١٠٠ ملیـــۆن كـــەس 

ـــەن«. ـــی دەك ـــەیری بەرهەمەكان ـــا س ـــیال میدی ـــە سۆش ل

خوێنەرانـــی ئازیـــز ئـــەوەی مەبەســـتمانە 
»تارا«یـــە،  ئۆپەرێتـــی  بكەیـــن  لەســـەر  هەڵوێســـتەی 
كـــە یەكێكـــە لـــەو ئۆپەرێتانـــەی هونەرمەنـــد )واحیـــد 
مەرجـــان( نووســـیویەتی و هـــەر خۆشـــی كاری دەرهێنانـــی 
بـــۆ كـــردووە، لـــە ســـاڵی ١974 فیســـتڤاڵێكی تایبـــەت بـــە 
ئۆپەرێـــت لەســـەر ئاســـتی هەمـــوو پارێزگاكانـــی عێـــراق 
بەنـــاوی »فیســـتڤاڵی چالاكیـــی قوتابخانەكانـــی عێـــراق« 
لـــە شـــاری بەغـــدا ســـازدكرا، هەولێریـــش یەكێـــك بـــوو لـــەو 
ــین و  ــە نووسـ ــارا( لـ ــە ئۆپەرێتـــی )تـ ــە بـ ــە كـ پارێزگایانـ
دەرهێنانـــی هونەرمەنـــد »واحیـــد مەرجـــان« بەشـــدار بـــوو، 
هەرخۆشـــی ئـــاوازی بـــۆ گۆرانییـــەكان دادەنـــا و دیزاینـــی 
دیكۆرەكـــەش لەلایـــەن خۆیـــەوە ئامادەكـــرا، لـــە هەمـــان 
رۆڵـــی  ئۆپەرێتەكەشـــدا  لـــە  ئەكتـــەر  وەكـــو  كاتیشـــدا 

دەبینـــی.
لـــە كۆتایـــی فیســـتیڤاڵدا ئۆپەرێتـــی »تـــارا« كـــە 
بەرهەمـــی چالاكیـــی قوتابخانەكانـــی شـــاری هەولێـــر بـــوو، 
ــت  ــراق بەدەسـ ــتی عێـ ــەر ئاسـ ــەم لەسـ ــەی یەكـ ــی پلـ توانـ
ئەندامانـــی  رەزامەندیـــی  ماییـــەی  ببێتـــە  و  بهێنێـــت 
لیژنـــەی هەڵســـەنگاندن و سەرپەرشـــتیاران و ئامادەبووانـــی 
فیســـتڤاڵەكە، وەزیـــری پـــەروەدەی عێراقـــی كـــە ئـــەو كات 
یەكێـــك دەبێـــت لەوانـــەی كـــە لـــە رووی )بابـــەت، دیكـــۆر، 
ـــدن، دەرهێنـــان، موزیـــك( بەئۆپەرێتەكـــە زۆر سەرســـام  نوان
دەبێـــت، هەربۆیـــە لـــە دوای تـــەواو بوونـــی فیســـتڤاڵەكە 
لەگـــەڵ ســـەرجەم ســـتاڤی ئۆپەرێتەكـــە كۆدەبێتـــەوە و 
دوای دەستخۆشـــی لێكـــردن و پیرۆزبایـــی لـــە ســـتاڤی 
چالاكیـــی  بەڕێوەبـــەری  بـــە  »تـــارا«،  ئۆپەرێتـــی 
ــت  ــەت( دەڵێـ ــال هیدایـ ــر )م. جەمـ ــی هەولێـ قوتابخانەكانـ
ـــردم، كارێكـــی  ـــوە زۆر دڵخۆشـــی ك ـــەی ئێ : »ئۆپەرێتەك
واتـــان كـــردوە زۆر لەئاســـتی پارێزگاكانـــی دیكـــەی عێـــراق 

وەكـــو بەســـرا و موســـڵ بگـــرە لـــە 
ـــەو  ـــان ل ـــە كارەكانت ـــت، بۆی ـــتر بێ ـــداش باش بەغ

ئاســـتەدایە كـــە چیتـــان پێویســـتە بۆتانـــی جێبەجـــێ بكـــەم، 
فەرمـــوون چیتـــان پێویســـتە؟« مامۆســـتا جەمالیـــش 
لـــە وەڵامـــدا بـــە وەزیـــر دەڵێـــت: »بەداخـــەوە ئێمـــە لـــە 
ـــا ئێســـتا  ـــەكان ت ـــر وەكـــو چالاكیـــی قوتابخان شـــاری هەولێ
ــەوەی  ــۆ ئـ ــە، بـ ــان نییـ ــە خۆمـ ــەت بـ ــی تایبـ باڵەخانەیەكـ
كارەكانـــی خۆمـــان وەكـــو راهێنـــان و پرۆڤەكانمـــان لـــە 
نێویـــدا ئەنجـــام بدەیـــن«، لـــە وەڵامـــدا وەزیـــرش راســـتەوخۆ 
ـــەت  ـــن باڵەخانەیەكـــی تایب ـــە زووتری ـــە ب فەرمـــان دەكات ك
بـــە چالاكیـــی قوتابخانەكانـــی هەولێـــر دروســـت بكرێـــت، 
بەڵـــێ، ئێســـتا ئـــەو باڵەخانەیـــەی چالاكیـــی قوتابخانـــەكان 
هەولێـــر كـــە لـــە گەڕەكـــی رووناكییـــە لـــە هەولێـــر، بەرهـــەم 
و دەســـتكەوتی ئۆپەرێتـــی »تارا«یـــە، بەتایبەتیـــش بـــۆ 

هونەرمەنـــدی گـــەورە واحیـــد مەرجـــان دەگرێتـــەوە.
بەڕێـــزان هێشـــتا بەرهـــەم و دەســـتكەوتی ئۆپەرێتـــی 
عێـــراق  لـــە  كات  ئـــەو  نەهاتـــووە،  كۆتایـــی  »تـــارا« 
تەلەفزیۆنـــی پەروەردەیـــی هەبـــوو، هـــەر بۆیـــە بەڕێوەبـــەری 
تەلەفزیۆنەكـــە بڕیـــار دەدات ئـــەو ئۆپەرێتـــە )تـــارا( بـــۆ 
تەلەفزیـــۆن تۆماربكـــەن، لەوێـــش ســـتاڤی ئۆپەرێتەكـــە 
داواكاریـــی دیكەیـــان دەبێـــت، كـــە تـــا ئـــەو داوەیەیـــان 
جێبەجـــێ نەكرێـــت، ئۆپەرێتەكـــە تۆمـــار ناكـــەن، داوەكـــەش 
ـــای  ـــی درام ـــۆ تۆماركردن ـــدان ب ـــە مۆڵەت ـــت ل ـــی دەبێ بریت
تەلەفزیۆنیـــی )چڵپـــاو( كـــە بەرهەمـــی تیپـــی هونەریـــی 
كاتژمێرێـــك  چەنـــد  دوای  بۆیـــە  هـــەر  بـــوو،  هەولێـــر 
رەزامەنـــدی وەردەگـــرن، ئینجـــا ئۆپەرێتەكەیـــان تۆمـــار 

ئەو ئۆپەرێتەی باڵەخانەی 
)چالاكیی قوتابخانەكانی 
هەولێر(ی دروست كرد

دەكـــەن، ئەمـــەش دەســـتكەوتێكی دیكـــەی هونەرمەنـــد 
ــە. ــد مەرجانـ واحیـ

وێســـتگەكانی ژیانـــی هونەرمەنـــد واحیـــد مەرجـــان وەكـــو 
ئەكتـــەر و شـــێوەكار و موزیكـــژەن و دەرهێنـــەر و دیزاینـــەر. 
مەرجان(ــــە  خـــدر  )عەبدولواحیـــد  تـــەواوی  نـــاوی 
ــر  ــاری هەولێـ ــراوەی شـ ــی تەیـ ــە گەڕەكـ ــاڵی ١942 لـ سـ
قوتابخانـــەی  لـــە  ســـەرەتایی  خوێندنـــی  لەدایكبـــووە، 
ئـــولا( و )ئیبـــن مســـتەوفی( تەواوكـــردووە،  )ئەربیـــل 
تەواوكـــردووە،  مامۆســـتایانی  خانـــەی   ١962 ســـاڵی 
ــی  ــە ناوەندیـ ــەر لـ ــتای هونـ ــە مامۆسـ ــاڵی ١96٣ بۆتـ سـ
هەولێـــر  یاریـــگای  لـــە   ١958 ســـاڵی  ســـەڵاحەدین، 
ـــی  ـــردووە و خەڵات ـــداریی پێشـــانگایەكی هاوبەشـــی ك بەش
دووەمـــی وەرگرتـــووە، چەندیـــن پێشـــانگای هونەریـــی 
كردۆتـــەوە،  كوردســـتان  دەرەوەی  نـــاوەو  لـــە  تایبەتـــی 
دەســـتەی دامەزرێنـــەری تیپـــی مۆســـیقای دەرســـیم بـــووە، 
كـــە لـــە ســـاڵی ١958 دامـــەزراوە، دەســـتەی دامەزرێنـــەری 
ـــووە لەهەولێـــر، هەروەهـــا  تیپـــی مۆســـیقای مامۆســـتایان ب
دەســـتەی دامەزرێنـــەری تیپـــی مۆســـیقای كرێـــكاران 
ـــواری نەخشەســـازی و  ـــە ب ـــر، وەك پســـپۆڕ ل ـــووە لەهەولێ ب
دیكـــۆر لەگـــەڵ تیپـــی هونـــەرە میللیـــەكان كاری كـــردووە، 
ســـەرۆكی تیپـــی مۆســـیقای چالاكیـــی قوتابخانـــەكان 
ئۆپەرێتـــی  پێشكەشـــكردنی  بـــە  بەرامبـــەر  بـــووە، 
)كاروانـــی خەبـــات( خەڵاتـــی یەكەمـــی لەســـەر ئاســـتی 
عێـــراق وەردەگرتـــووە، لێپرســـراوی تیپـــی مۆزیكـــی هونـــەر 

كوردیـــی  وێـــژەی  و 
هەولێربـــووە، بـــۆ یەكەمجـــار ئامێـــری 
ـــۆ  ـــوە ب ـــە شـــێوەی رۆژئاوایـــی گۆڕی ـــی ل ئۆكۆردیۆن
رۆژهەڵاتـــی، بەشـــداریی لـــە یەكـــەم ڤیســـتیڤاڵی هونـــەری 
كـــوردی لـــە بەغـــدا كـــردووە، ســـاڵی ١974 بـــە ئۆپەرێتـــی 
خـــۆی  دەرهێنانـــی  و  ئـــاواز  و  نووســـین  لـــە  )بـــاران( 
ـــە بـــواری  بەشـــدار بـــووە، ســـاڵی ١979 بـــۆ ئاشـــنا بـــوون ب
هونـــەر ســـەردانی وڵاتانـــی )بولغاریـــا و چیكســـلۆفاكیا 
ــەڵ  ــردووە، لەگـ ــا( ی كـ ــۆڤیەت و نەمسـ ــی سـ و یەكێتیـ
سۆڵیســـت  وەك  هەولێـــر  میللییەكانـــی  هونـــەرە  تیپـــی 
ـــە  ـــش ل ـــەر و دەرهێنەری ـــری عـــود و وەك ئەكت لەســـەر ئامێ
چەندیـــن شـــانۆ و درامـــای تەلەفزیۆنـــی كاری كـــردووە، 
ــی  ــۆ حەقـ ــن، تاپـ ــەم و زیـ ــی، مـ ــاو، مارەیـ ــە )چڵپـ لەوانـ
ــی  ــەزاڵ، میوانـ ــدی، لاس و خـ ــێتخانە ئەفەنـ ــە، شـ چییـ
ناوەخـــت، گوڵـــی نهێنـــی، زاوای گەلحـــۆ، گەمـــەی 
ــدووەكان( ســـاڵانی ١998 و 2٠٠٠ و 2٠٠4  ــە زینـ خەونـ
پێشـــانگای تایبەتـــی كردۆتـــەوە، ســـاڵی 2٠٠6 خانەنشـــین 

بـــووە و لـــە 9/2/2٠١6 كۆچـــی دوایـــی كـــردووە. 
ــاڵی  ــە دوای راپەڕینـــی سـ ــە لـ ــگای وەبیرهێنانەوەیـ جێـ
١99١ ی خەڵكـــی كوردســـتان لەبـــەر گرنگـــی و بەهـــای 
ـــە 2٠٠٠/٣/١2  ـــر ل ـــارە لەشـــاری هەولێ ئۆپەرێتەكـــە، دووب
ـــنبیریی  ـــری رۆش ـــی وەزی ـــە ئامادەبوون ـــی گـــەل ب ـــە هۆڵ ل
دووبـــارە  كاكەیـــی(  )فەلەكەدیـــن  مامۆســـتا  ئـــەوكات 
نمایـــش كرایـــەوە و بـــووە جێـــگای رەزامەندیـــی ئامـــادە 

بـــووان. 
دیـــداری  لـــە  ســـوودم  باســـە  ئـــەم  نووســـینی  بـــۆ 

عەلـــی  هیدایـــەت،  جەمـــال  )م.  هونەرمەنـــدان 
عومـــەر،  خالـــد  ســـەركار،  خالیـــد  ئەحەمـــەد، 

وەرگرتـــووە. مەرجـــان(  هۆشـــیار 

 ئۆپەرێت جۆرێكە لە جۆرەكانی شانۆگەریی گۆرانی كە زیاتر دیالۆگی گۆرانی و 
موزیك لەخۆدەگرێت، لەگەڵ هەندێك دیالۆگی سادە، نەك دیالۆگی جددی هەروەكو 

لە دەقە شانۆییەكان و لە ئۆپرادا هەیە، ئۆپەرێت بۆ یەكەمین جار لە وڵاتی فەرەنسا 
لە سەدەی نۆزدە سەری هەڵدا، لە نێوان ئۆپرا و ئۆپەرێت جیاوازی هەیە، بەواتایەكی 
دیكە ئۆپەرێت بریتییە لە هونەری شانۆگەرییەكی گۆرانیئامێز لە گرێییەكی سۆزداریدا 

بە خۆشی كۆتایی دێت، ئامانج لێی ئامۆژگاری و خۆشی و شادییە. 

كامەران حاجی ئەلیاس 

